
Općinski načelnik općine Tešanj, u vezi sa raspodjelom budžetskih sredstava sa pozicije
Grant za projekte mladih, objavljuje

          POZIV (KONKURS)
za podnošenje aplikacija za dodjelu sredstava iz Budžeta općine

       - Grant za projekte mladih i za mlade

I
Pravo učešća imaju:

- registrirane omladinske i druge organizacije - asocijacije, nevladine organizacije koje se
bave pitanjima mladih i pitanjima borbe protiv bolesti ovisnosti;

- neformalne omladinske grupe (uz administrativnu podršku registrirane organizacije);
- javne ustanove;

II
Uslovi za korištenje budžetskih sredstava su:

A. da organizacija iz tačke I Poziva (Konkursa) ima sjedište na području Općine;
B. da se projekat implementira na području Općine do kraja 2010.godine;
C. da pojedinačna vrijednost projekta ne prelazi iznos od 3.000,00 KM;
D. da se projekat na drugi način ne finansira sredstvima Općine;
E. da se projekat odnosi na slijedeće:
· projekte koji imaju za cilj poboljšanje života mladih, promovisanje volonterizma i

timskog rada,
· originalne, zanimljive i korisne projekte koji podstiču mlade da se uključe i budu aktivni

članovi sredine u kojoj žive,
· projekte koji odgovaraju lokalnim potrebama i imaju uticaj na lokalnu zajednicu,
· projekte koji potiču mlade na demokratiju, toleranciju i ravnopravnost spolova, kreativno

izražavanje (književnost, likovna umjetnost, muzika, ples, umjetnička fotografija, film i
sl.),

· projekte u oblasti društvenog života i slobodnog vremena mladih i uticaja na prevenciju
ovisnosti i promociju zdravog života, sporta, razvoja kulturnih sadržaja na Gradini i
slično,

· kao i ekološke projekte i one koji pružaju podršku mladim sa posebnim potrebama,
III

Aplikacije za ovaj Poziv popunjavaju se isključivo na obrascima koji se mogu neposredno
preuzeti u Službi za opću upravu i društvene djelatnosti, odnosno preuzeti na oficijelnoj web
stranici Općine Tešanj (www.opcina-tesanj.ba).

http://www.opcina-tesanj.ba/
mailto:optesanj@bih.net.ba
mailto:fuad.sisic@opcina-tesanj.ba
http://www.zenica.ba/


IV
Prijedlozi projekata na popunjenim obrascima dostavljaju se u zatvorenoj koverti putem
Protokola Općine Tešanj sa naznakom: Komisiji za odabir projekata mladih i Projekata
prevencije bolesti ovisnosti.

   V
Kriteriji za odabir projekata su slijedeći:
1.Kvalitet projekta nosi do 30 % i podrazumijeva:

- jasan projekat sa ciljevima;
- jasne ciljne skupine;
- precizan i realan budžet;
- ostvarivost;
- dobro uočen problem (aktuelnost);

2.Referense (iskustvo, osoblje) nosi do 20%,
3.Doprinos projekta široj zajednici vrednuje se do 20% i
4.Spremnost na vlastito učešće do 30% a podrazumijeva:

- rad;
- sredstva;
- resursi (pribor, alat).

Projekti koji ostvare manje od 70% mogućih bodova, po kriterijima, neće biti odobreni.

VI
Rok za dostavljanje projekata je 15 dana od dana objavljivanja, a krajnji rok za
dostavu je 18.06.2010.godine do 16,00 sati.
Dostavljena dokumentacija se ne vraća.
Prijedlozi koji ne budu sačinjeni i dostavljeni u skladu s ovim Pozivom (Konkursom), neće
biti uzeti u razmatranje.
Aplikantima, kojima su u prošloj godini odobrena sredstva a nisu dostavili izvještaj o utrošku,
neće biti odobrena sredstva za projekte u 2010.godini.
Projekti koji su već finansirani iz sredstava Općine neće biti razmatrani.
Praćenje realizacije projekata i utrošak sredstava vršit će Služba za opću upravu i društvene
djelatnosti Općine.

OPĆINSKI NAČELNIK

 _____________________
 Fuad Šišić, dipl.ing.maš.

